KURDI / SORANI

[bookmark: _GoBack]ڕاگەیاندن بۆ داواکارەکان  ١٨/ ٣/ ٢٠٢٠. ئەشێ بەپەلە بگۆڕێ 
ڤایرۆسی کۆرۆنا یاخوت کۆڤید ١٩ بووە بە هۆکاری گۆڕانکاریی گەورە لەچەندەها خزمەتگوزاریی و حوکمەتی فینلەندی ڕێنمایی خەڵکی  کردووە بۆ بەشداربوون لەو کاروبارانەدا کە بەهۆیەوە هەوڵ دەدرێ بڵاوبوونەوەی ڤایرۆسەکە خاوبکرێتەوە و بۆ بەرگریکردن لە تووشبوونی کەسانی نێو چوارچێوەی مەترسی (بازنەی ریسك)تووشبوون. لێرەدا زانیاریی گرنگ هەیە لەسەر ڤایرۆسەکە و لەسەر چۆنێتی جووڵانەوە بۆ بەرگریکردن لە بڵاوبوونەوەی ڤایرۆسەکە یاخوت ئەگەر گومانی تووشبوونی ڤایرۆسەکەی هەبێ. هەروەها کەسانێك کە دەرکەوتەکانیشی پێوە دیارنەبێ ئەشێ ببن بەهۆکاری بڵاوبوونەوەی ڤایرۆسەکە بۆ کەسانی دی. 
زانیاری گشتی سەبارەت بە خۆئامادەیی لە ڤایرۆسی کۆرۆنا 
· حوکمەت کۆبوونەوەی سەرووی ١٠ کەسی قەدەغەکردووە و بە باشی زانیوە کە هەموان و تا بتوانین بەدووربین لە جموجۆڵی کۆمەڵایەتی و هەوڵ بدەین لەماڵەوە بمێنین. دەرچوون وجوڵانەوە قەدەغەنەکراوە و ئەگەر دیاردەی نەخۆشیت لێ بەدەرناکەوێ، ئەتوانی بۆ نمونە بڕۆی ؛ بۆ بازار، دەرمانخانە یا چێژ لەخواردنگە وەرگری. ئامۆژگاری هەموو کەسێك دەکەین بەلای کەمەوە مەودای ١ مەتر لەگەڵ کەسانی تر ڕاگرێ. ئەگەر بکرێ کارکردن لەدوورەمەوداوە بکرێ.  
· بەشێوەیێکی سەرەکی قوتابخانە و خوێندنگاکان لە پۆلی ٤ بەسەرەوە داخراوون و هەوڵ دەدەین فێرکاری لەدوورەمەوداوە ڕێکبخەین. ئەگەر مناڵەکەت کۆمپیوتەر یاخوت ئامێری تری پێویستی نیە، ئەبێ پەیوەندی بە خوێندگا بکات، بۆ ئەوەی بزانێ ئایا ئەتوانرێ لەڕێگای خوێندگاوە فەراهەم بکرێ یانا. دایەنگاکان کراوەن و فێرکاری لەخوێندگادا جێبەجێ دەکرێ بۆ  ئەو مناڵانەی پۆلی ١ بۆ ٣ کە مناڵانی  کارمەندی بواری پیشەیی دیاریکراوەن. ئەمەش لەبەر ئەوەیە کە بۆ نمونە؛ کارمەندەکانی بواری سەرپەرشتیاریی تەندروستیی، بازارەکان، بواری پاك و خاوێنی و دواتر، کە ناتوانن کارەکانیان بە دوورەمەودا بکەن، ئەتوانن بەردەوام بن لە بردنی مناڵە بچوکەکانیان بۆ سەرپەرشتیاری (دایەنگا) یا بۆ خوێندگا. ئەگەر یەکێك لە دایك وباوکەکان لەماڵ بوو یا خوت ئەکرێ کارکردنی دوورەمەودا بکات، زۆر بەباشی دەزانین کە مناڵەکە لەماڵ بهێڵنەوە. 
· ڤایرۆسی کۆرۆنا دەگوازرێتەوە لەڕێی هەناسەوە (بەتایبەتی لەڕێگەی کۆکە یا پژمە ) لەڕێی وردە دڵۆپەی تەڕی دەمی مرۆڤێکەوە بۆ لینجە ناوپۆشی مرۆڤێکی تر بڵاودەبێتەوە. زۆر زۆر گرنگە کە  لە کاتی کۆکە و پژمەد ئەنیشکت یا قۆڵت بخەیتە سەر دەمت یا کلینیکس یا دەسڕ بەکاربهێنن. ناوەناو  و بە بەردەوامی دەست بە سابون و شامپۆ بشۆ بۆ ماوەی ٢٠ دەقە، بۆ نمونە کە چویتە دەرەوە. ئەگەر دەرفەتی دەس شۆردنت نەبوو  خاوێنکەری دەس (جێڵی تەعقیم) بەکاربهێنە. دەست مەدە لە دەمووچاوت بەتایبەتی کە ئەوکاتەی دەست نەشۆردبێ. 
· بەگشتی ڤایرۆسەکە نابێتە هۆکاری نیشانەی نەخۆشیی توند کە پێویستیی بە چارەسەرکردن بێ لە نەخۆشخانەدا. بۆ هەندێ کەس لەشێوەی نیشانە سووکەکانی هەڵامەت/ ئەنفلەوەنزا دەچێ، وەکو تا و سەرئێشە و قورگ ئێشە و کۆکەیێکی سووك و/ یا ماندوویی. ئەگەر تەنانەت نیشانە سووکەکانی ئەنفلەوەنزاشت بوو، زۆر گرنگە کە لەماڵ دەرنەچی بۆ هیچ شوێنێك. هەرچەندە نیشانەی سووکیشت هەبێ، ئەشێ بەهەڵە کەسانی تریش تووشی پەتاکە بکەی و ببێت بە نەخۆشی توند کە پێویستی بە چارەسەریی نەخۆشخانە بێ و ترسناك بێ بەسەر گیانی. هەوڵ بدە تەنانەت لە نەخۆشبوونی سووکیشدا بەتەواوی لەماڵەوە بمێنیتەوە و داوا لە ناسیارێك بکە تا بۆ نمونە بچێتە دەرمانخانە یا بازار لە جیاتی تۆ. هەروەها ئەبێ لەم جۆرە خۆجیاکردنەوە تەندروستییە (کەرەنتینی تەندروستیە) بن تەنانەت لەو حاڵەتانەش کە لە پەیوەندیێکی نزیك بێ بە کەسێك دەزانی کە گومانی نەخۆشبوونی بە ڤایرۆسی کۆرۆنای لێبکرێ یاخوت سەر بە بازنەی مەترسیدارە. هەروەها هەموو ئەو کەسانەش کە لەدەرەوەی ووڵاتەوە دێن ئەخرێنە ژێر جیاکردنەوەی تەندروستی بۆ ماوەی ١٤ ڕۆژ. 
· ئەو کەسانەی لەبازنەی مەترسیدارن بەرەوڕوی ئەگەرێکی گەورەی تووشبوونن بە پەتای توندی ڤایرۆسەکە. ئەو کەسانەی لەبازنەی مەترسیدارن بۆ نمونە کەسانی سەروی تەمەن ٧٠ ساڵان و ئەو کەسانەی نەخۆشی سینگ و دڵ و جگەر یا نەخۆشی گورچیلە یا ژێرپەنجەیان هەیە. هەروەها قەڵەوی یا جگەرەکێشانی ڕۆژانە ئەشی مەترسیی پەتای توند زیاد بکات. لەگەڵ ئەمانەشدا، کەسانێك کە سەر بە بازنەی مەترسیداریش نین تووشی پەتای توند بوون. کاربەدەستانی فەرمی لەوبڕوایەدان کە ڤایرۆسەکە لەدایکی دووگیانەوە بۆ مناڵەکەی ناو زگی ناگوێزرێتەوە. ئەگەری تووشبوونی ژنانی دووگیان یاخوت ئەگەری تووشبوونیان بە پەتای توندتر لە ئەگەری تووشبوونی کەسانی تر زیاتر نییە. 
·  ئەگەر نیشانەکانت لێبەدەرکەوت، یەکسەر مەڕۆ بۆ نەخۆشخانە یا بنکەی تەندروستی و ئەگەر نیشانەکانیش لەو ئەنفلەوەنزا یاهەڵامەتە سووکە دەچوو کە لەسەرەوە باسکراوە، پەیوەندی مەکە بە بنکەی تەندروستی بۆ داواکردنی ڕاوێژکاریی تەندروستی. بەم شێوەیە سەرپەرشتیاریی تەندروستی کاروبار و چارەسەر و ڕاوێژگاری زامن دەکات بۆ ئەو کەسانەی نیشانەکانی نەخۆشیێکیان هەیە کە پێویستی بە سەرپەرشتیاریی شارەزایانی تەندروستی هەیە. ئەگەر بەو نیشانە سووکانەوە ڕۆیشتی بۆ بنکەی تەندروستیی، بەهەر حاڵێکیش بێ دەتنێرنەوە بۆ ماڵ و دەرفەتی پشکنینی کۆرۆناشت نابێ. هەروەها بەم ڕۆیشتنەشتن مەترسیی تووشکردنی کەسانی تر لە ئارادا دەبێ. 
· ئەبێ بەدڵنیاییەوە بڕۆی بۆ نەخۆشخانە یا بۆ بنکەی تەندروستی، ئەگەر تەنگەنەفەسیی توندت هەبوو یا ئەگەر باری تەندروستیت زۆر خراپ بوو  بەشێوەیێك کە لەماڵەوە پەکت بخا. ئەوکات و ئەگەر بکرێ ئەبێ پێشوەخت تەلەفۆن بکەی، بۆ ئەوەی کارمەندەکانی بنکەی تەندروستی خۆئامادەیی پێشوەخت بکەن بۆ هاتنت و جل و پۆشاکی پێویست لەبەر بکەن. 

کۆرۆنا چۆن کاریگەر دەبێ لەسەر کاروباری ئێشکگریی قوربانیانی تاوان RIKU؟

· کارمەندەکان و کۆمەککارانی ئێشکگریی قوربانیانی تاوان RIKU ڕێنمایی کراوون بە خۆ بەدوور ڕاگرتن لە دیمانەی/ دیدار ڕووبەڕوی داواکارەکان بۆ کەمکردنەوەی مەترسیی توشبوون بە پەتاکە. هەوڵ دەدەین پەیوەندی لەگەڵ موشتەری ڕێکبخەین بۆ نمونە لەڕێگای پەیوەندی ڤیدیۆیی یا پەیوەندیی ڤیدیۆیی واتس ئاپ. لێپرسینەوەی پۆلیس و دادگایێكردن کە جێبەجێ کردنی لەئێستادا زۆر پێویست نەبێت، دوادەخرێ بۆ کاتێکی دواتر.
· بەڵام سەرباری ئەمەش ئەگەر  دیدار لەگەڵ ئێشکگریی قوربانیانی تاوان RIKU زۆر گرنگ بێ یاخوت لێپرسینەوەکەتان/ دادگاییکردنتان، هەر بە هەمان شێوە ڕێنماییەکان پەیڕەو دەکرێ: ناتوانین تۆقە بکەین یادەست لەیەکتردانێکی بەشێوەیێکی تر ناکرێ و هەوڵ دەدەین کە مەودای یەك مەتری نێوان بپارێزین لەگەڵ کەسانی تری بەشداربوو لە کۆبوونەوە یا دیدارەکەدا. هەموو ئەو کەسانەی کە دێن ڕێنمایی دەکرێن بۆ شۆردنی دەستیان بە سابون وشامپۆ لە هاتن و دەرچوونیاندا. ئەگەر هەرکەسێك لە بەشداربوان تەنانەت نیشانەکانی ئەنفلەوەنزای سووکیشی هەبێت، ناتوانێ بەشدار بێت لە دیدارەکەدا. هەروەها ئەو کەسانەی کە لەماڵەوەیاندا کەسێك هەبێت لەبازنەی مەترسیداری توند بێت، ئامۆژگاری دەکرێت بۆ خۆبەدوور ڕاگرتن لە بەشدار بوون لە دیدارەکەدا. 

